
1. Уңай психологик халәт тудыру. Исәнмесез, укучылар. Хәерле көн. Укучылар, бүгенге дәресебезгә күп кунаклар килде. Халкыбызда “Кунак ишегеңне ачса, син йөзеңне ач” дигән әйтем бар. Әйдәгез, без, дә елмаеп, кунакларыбызны сәламлыйк.

2. Белемнәрне актуальләштерү. Укучылар, без сезнең белән узган дәресләрдә MS Excel программасында күзәнәкләрне (ячейкаларны) сайлау, күзәнәкләр өстендә төрле операцияләр башкарырга, ягъни аларны форматларга, мәгълүматларны күзәнәкләргә автомат рәвештә кертү кебек темаларны өйрәнеп киткән идек. Ә хәзер үтелгәннәр буенча белемнәрне барлап алу өчен сезгә мин карточкалар таратырмын. Биремнәрне игътибар белән генә укып, аларга җавап биреп алыйк әле. 

Төгәлләдек, укучылар. Эшләгән эшләребезне янәшәдә утырган иптәшебез белән алышыйк һәм тактадагы дөрес җаваплар белән чагыштырып карточканың артына язылган крийтерийлар буенча карандаш белән генә билгеләр куйыйк. 

Битләрне кире алмашып үзебезнең киткән хаталарны карап үз бәябезне бирик.

3. Яңа тема аңлату. Алдагы дәресләрнең берсендә, укучылар, без сезнең белән таблица күзәнәкләрендә төп һәм төрле кыйммәтләр урын алуын әйтеп үткән идек инде. Электрон таблицалар төрле кыйммәтләр өстендә автомат рәвештә исәпләүләр башкара алганга күрә дә башка программалардан өстен. Формулалар күзәнәкләргә билгеле бер кагыйдәләр белән языла. Алар бик тиз үзләштерелә. Формулалар саннардан, күзәнәк исемнәреннән, гамәл тамгаларыннан, түгәрәк җәяләрдән, функция исемнәреннән тора. 

Операция тамгалары: 

+ - кушу 

- алу

* - тапкырлау

/ - бүлү

^ - дәрәҗәгә күтәрү.

Бөтен формула юлга языла, символлар эзлекле рәвештә берсе артыннан берсе тезелә, гамәлләрнең барлык тамгалары куела. 

2,5*А1+В2*С3;

(В1-С1)/(В3+С1);

F7/2+G7/3;

(A5-1)^2
Бу математик аңлатмаларның мәгънәсен аңлату кыен түгел. Гадәттәгечә, иң элек җәяләр эчендәге гамәлләр башкарыла. Җәяләр булмаганда, гамәлләр дәрәҗәсе кими бару тәртибендә эшләнә.

 ^ - дәрәҗәгә күтәрү

*,/ тапкырлау бүлү

+,- кушу алу.

Бер үк төрле баскыч гамәлләре берничә тапкыр булганда, алар формулада бирелгәнчә (сулдан уңга таба) башкарыла. Мәсәлән М13/365*Е4

Таблицаларны исәпләүләргә саннар белән тутырылмаган бланкалар рәвешендә әзерләргә мөмкин. Моның өчен күзәнәкләрне текслы мәгълүматлар белән тутырырга һәм аларга тиңдәш формулаларны язарга кирәк.

Укучылар, Әйдәгез әле “Минем документларым” папкасындагы “Сөт азыкларын сату исәбе” файлын ачыйк.

Безгә Е2 һәм Ф2 күзәнәкләренә формулалар язырга кирәк. Шуны да искәртеп үтик. Формуланы кртер алдыннан бу күзәнәккә клавиатурадан «=» яки формулалар юлында урнашкан «Формуланы үзгәртергә» (Изменить формулу) басымчасына мышканың сул ягы белән чиртергә кирәк. 

Е2 күзәнәгенә һәм Ф2 күзәнәкләренә нинди формулалар язабыз укучылар? 
Дөрес, = С2-Д2                  = В2*Д2

Хәзер укучылар мин сезгә карточкалар таратам, сез бирелгән формулалар буенча күрсәтелгән күзәнәкнең кыйммәтен исәплисез.

Эшләрне төгәлләдек, укучылар. Мин сезгә цифрлар тараттым. Сез шулар буенча җавапларны күтәрерсез. 

Беренче таблицаның кыйммәте = 8

Икенче таблицаның кыйммәте = 6

Өченче таблицаның кыйммәте = 1

Дүртенче таблицаның кыйммәте = 6

 1,2,4 нче таблицаларда чыккан кыйммәтләрнең беренче, ә 3 нче таблицада чыккан кыйммәтнең соңгы хәрефләрен җыеп карыйк әле, укучылар. Нинди сүз килеп чыгар икән?

Дөрес, бу исем сезгә нинди талант иясен хәтерләтә?

Әйе, бу бөек моң иясе халкыбызның йөзек кашы, күпмилләтле республикабызның горурлыгы – Сара Садыйкова. Президентыбыз фәрмәне белән 2006 нчы ел – «Әдәбият һәм сәнгать елы» итеп игълан ителгән иде. Аның да тууына 100 еллыкны нояберь аенда билгелән үтәчәкбез. Ә хәзер без аның безнең җирлегебезгә багышланган «Оныта алмасам аны нишләрмен?» дигән җыры астында физкультминутка эшләп алырбыз.

Ял итеп алдык, ә хәзер мәсьәләләргә керешик. Мәсьәлә мондый:

1. 6 ай дәвамында сарыф ителгән электр энергиясенә айлык түләүне исәпләү өчен «Элект өчен түләү» электрон таблицасын тутырыгыз. Башлангыч мәгълүмат булып һәр ай башындагы исәпләгеч күрсәткече алына. Сарыф ителгән энергиянең бер киловатт сәгатьен 1 сум 6 тиеннән исәпләргә.

Сумманы исәпләү өчен СУММА тамгасына чиртергә кирәк.

2. Алдагы таблицага С8 күзәнәгенә БАРЫСЫ дип язарга һәм Е8 күзәгәгенә 6 айга башкарылган түләүне исәпләүне башкарыгыз.

Өй эшләре бирү.

Катлаулылык дәрәҗәсенә карап3 вариантта карточкаларда таратыла.
Йомгаклау.

